საგანგებო სიტუაციების კოორდინაციისა და რეჟიმის დეპარტამენტის მიერ 2011 წლის პირველ კვარტალში შესრულებული სამუშაოს ანგარიში:

· საანგარიშო პერიოდში, დეპარტამენტის კოორდინაციით კატასტროფების ბრიგადების მიერ შესრულებულ იქნა 3805 გამოძახება (კრიტიკულ მდგომარეობაში მყოფი პაციენტების ტრანსპორტირება/კონსულტაცია), მათ შორის:  
· 148 მძიმე ავტოსაგზაო შემთხვევა;
· 11 პაციენტის ტრანსპორტირება საქართველოს ოკუპირებული ტერიტორიებიდან.

· ”2011 წლის სასწრაფო გადაუდებელი დახმარების და სამედიცინო ტრანსპორტირების სახელმწიფო პროგრამის” ფარგლებში დამატებით ჩართულ იქნა ქ. ფოთის, ზუგდიდის და თბილისის (სსდს ”009”) სასწრაფო სამედიცინო დახმარების სამსახურები, რომელთა პერსონალს დეპარტამენტის თანამშრომლების მიერ ჩაუტარდათ სწავლება/ტრენინგი ”კატასტროფებისა და გადაუდებელი დახმარების სამსახურების მონიტორინგის ელექტრონული პროგრამის” მართვაში;

· დეპარტამენტი ყოველდღიურ რეჟიმში კოორდინაციას უწევს რეგიონული სასწრაფო სამედიცინო დახმარების სამსახურების საქმიანობას. შესრულებული სამუშაოს ანგარიში წარედგინება სამინისტროს ხელმძღვანელობას ყოველი თვის ბოლოს;

· 2011 წლის იანვრის თვეში გრიპის სეზონის დასაწყისთან დაკავშირებით, დეპარტამენტმა ჰოსპიტალურ სექტორში გამოაცხადა მობილიზაცია, რისთვისაც სამედიცინო  დაწესებულებებს დაეგზავნათ წერილები, რომლის თანახმად საავადმყოფოებს მოეთხოვათ დაწესებულებების შიდა რესურსის (სამედიცინო პერსონალი, კრიტიკული მედიცინის და ინტენსიური თერაპიის პალატები, ხელოვნური სუნთქვის აპარატები, პულს-ოქსიმეტრები, ანტივირუსული მედიკამენტები და სხვა) მზადყოფნაში მოყვანა, დაწესებულებების ”საგანგებო სიტუაციებზე რეაგირების გეგმების” შესაბამისად;

· დეპარტამენტის მიერ მომზადდა ჯანდაცვის მსოფლიო ორგანიზაციის მიერ მოწოდებული დოკუმენტის - ”ძირითადი პრინციპები, რეკომენდაციები და მოსაზრებები 2010/2011 წწ ჩრდილოეთ ჰემისფეროს გრიპის სეზონისთვის”  - ქართული ვერსია ადაპტირებული საავადმყოფოებისთვის და დაეგზავნა სამედიცინო დაწესებულებებს;

· დეპარტამენტის ორგანიზებით, მოეწყო შეხვედრები (სამინისტროში და თბილისის სახელმწიფო სამედიცინო უნივერსიტეტში) თბილისის სამედიცინო დაწესებულებების (როგორც საავადმყოფოების, ასევე პოლიკლინიკების და სასწრაფო სამედიცინო დახმარების სამსახურების) ხელმძღვანელებთან, მიეწოდათ მათ ინფორმაცია გრიპის მართვის ორგანიზაციულ საკითხებთან დაკავშირებით და გადაეცათ ჯანდაცვის მსოფლიო ორგანიზაციის ახალი რეკომენდაციები;

· გრიპის (H1N1) პრევენციული ღონისძიებების და მართვის ორგანიზაციულ საკითხებთან დაკავშირებით, სამედიცინო პერსონალის უკეთ ინფორმირების და რეკომენდაციების მიწოდების მიზნით 2011 წლის 26, 27, 28 იანვარს და 9, 10 და 11 თებერვალს ქალაქებში ბათუმი, ზუგდიდი, ოზურგეთი, ქუთაისი, რუსთავი, თელავი, ახალციხე, მცხეთა და გორი ჩატარდა შეხვედრები აჭარის ავტონომიური რესპუბლიკის, გურიის, სამეგრელო – ზემო სვანეთის, იმერეთის, რაჭა–ლეჩხუმი ქვემო სვანეთის, ქვემო ქართლის, კახეთის, სამცხე–ჯავახეთის, მცხეთა–მთიანეთის და შიდა ქართლის რეგიონების სამედიცინო დაწესებულებების ხელმძღვანელებთან. მათ მიეწოდათ ინფორმაცია გრიპის პრევენციული ღონისძიებების და გრიპის შემთხვევების (მათ შორის პანდემიური (H1N1) გრიპის) მართვის შესახებ, გადაეცათ ჯანდაცვის მსოფლიო ორგანიზაციის განახლებული რეკომენდაციები და ამომწურავი პასუხი გაეცათ ყველა დასმულ კითხვაზე; 
· გრიპის სეზონის განმავლობაში, დეპარტამენტმა 24 საათიან რეჟიმში უზრუნველყო ანტივირუსული მედიკამენტების (ტამიფლუ, რელენზა), პირადი დაცვის საშუალებების (ნიღაბი, ხელთათმანი) და ანტიბიოტიკების გაცემა სამედიცინო დაწესებულებებზე მათი მოთხოვნების შესაბამისად. სულ 329 დაწესებულებას (საავადმყოფოები, პოლიკლინიკა/ამბულატორიები, სასწრაფო სამედიცინო დახმარების სამსახურები, სახელმწიფო უწყებები) გადაეცა: ტამიფლუ - 17 356 კოლოფი, რელენზა - 12 680 კოლოფი, ნიღაბი - 175 000 ცალი, ხელთათმანი - 155 500 ცალი, ცეფაზოლინი - 4 694 კოლოფი, ცეფტრიაქსონი - 4 001 კოლოფი;

· დღეისათვის, დეპარტამენტში წარმოდგენილია დამტკიცებული და სამინისტროსთან შეთანხმებული 184 სამედიცინო დაწესებულების საგანგებო სიტუაციებზე რეაგირების გეგმა, მათ შორის საანგარიშო პერიოდში დეპარტამენტმა მოახდინა 14 გეგმის რევიზია/შეთანხმება;
· მიმდინარეობს საავადმყოფოთა სიმძლავრეების მონაცემთა ბაზის ყოველწლიური განახლება;
· ”სახელმწიფო სტრატეგიის ოკუპირებული ტერიტორიების მიმართ-ჩართულობა თანამშრომლობის გზით” ფარგლებში მომზადდა წინადადებები ჯანმრთელობის დაცვის სფეროში განსახორციელებელი ღონისძიებების შესახებ, მათ შორის განისაზღვრა ის მიმართულებები/სექტორები, რომელთა რეაბილიტაცია შეთავაზებულ იქნა დონორი ორგანიზაციისთვის (ევროკავშირი) აფხაზეთის ოკუპირებულ ტერიტორიაზე მცხოვრები მოსახლეობის სამედიცინო მომსახურების გაუმჯობესების მიზნით;
· ჩატარდა ჯანდაცვის მსოფლიო ორგანიზაციის მიერ 2011 წლის ივნისი-სექტემბრის თვეებში დაგეგმილი ერთობლივი (ჯანმო/სშჯსდს/თსსუ) PHEM –(”საზოგადოებრივი ჯანმრთელობის საგანგებო სიტუაციების მართვა”) სასწავლო კურსის და  HSIA (”საავადმყოფოთა უსაფრთხოების ინდექსის შეფასება”) სემინარების მოსამზადებელი სამუშაოები;
· მომზადდა წინადადებები ”2011 წლის ჯანმრთელობის დაცვის სახელმწიფო პროგრამების დამტკიცების შესახებ” საქართველოს მთავრობის 2011 წლის 15 თებერვლის №77 დადგენილებით დამტკიცებული ”სასწრაფო გადაუდებელი დახმარების და სამედიცინო ტრანსპორტირების სახელმწიფო პროგრამაში” ცვლილებების შეტანის მიზნით, რომელიც ითვალისწინებდა რეანიმობილის ტექნიკური მახასიათებლების განსაზღვრას კრიტიკული და გადაუდებელი მდგომარეობების რეფერალური შემთხვევების მართვის დროს;

· საქართველოს ფინანსთა სამინისტროს შემოსავლების სამსახურის საერთაშორისო ურთიერთობათა ბიუროს, საქართველოს პრეზიდენტის 2001 წლის 13 აგვისტოს #326 ბრძანებულების მე-3 მუხლის, მე-3 პუნქტის შესაბამისად, ყოველთვიურად ეგზავნება ანგარიში ჰუმანიტარული დახმარების სტატუსით მიღებული მედიკამენტების, სამედიცინო დანიშნულების საგნების და სამედიცინო აპარატურის განაწილების შესახებ;

· 
„სახელმწიფო საკუთრებაში არსებული მოძრავი ნივთების (გულის დეფიბრილატორის) თხოვების ფორმით გადაცემის შესახებ“ საქართველოს მთავრობის 2011 წლის 26 იანვრის №109   განკარგულების შესაბამისად, 2011 წლის 25 თებერვალს შპს „საქართველოს რკინიგზას“ და სსიპ - საქართველოს საპატრიარქოს გადაეცათ დეფიბრილატორები; 
· საქართველოს შრომის, ჯანმრთელობისა და სოციალური დაცვის სამინისტროსა და შპს ”მედფარმა პლუსს” შორის, 2011 წლის 14 იანვარს გაფორმდა ურთიერთთანამშრომლობის შეთანხმება საქართველოს შრომის, ჯანმრთელობისა და სოციალური დაცვის სამინისტროს ბალანსზე რიცხული ნარკოტიკული საშუალებების შენახვის (უსასყიდლოდ, ყოველგვარი ანაზღაურების გარეშე) თაობაზე;

· მომზადდა საქართველოს შრომის, ჯანმრთელობისა და სოციალური დაცვის მინისტრის ბრძანების 8 პროექტი:
a) ”საქართველოს სამხედრო სავალდებულო სამსახურში მოქალაქეთა 2011 წლის საგაზაფხულო გაწვევის პერიოდში სამედიცინო გამოკვლევების უზრუნველყოფის ღონისძიებების შესახებ”;
b) ,,ჯანმრთელობის დაცვის იმ სახელმწიფო პროგრამების/მათი ღონისძიებების/მოცულობების განსაზღვრის შესახებ,  რომელთა განხორციელებაც, სახელმწიფოს მიერ 2010 წელს ნაკისრი ვალდებულებების შესასრულებლად, უწყვეტად გაგრძელდება საქართველოს შრომის, ჯანმრთელობისა და სოციალური დაცვის სამინისტროს სისტემაში განსახორციელებელი 2011 წლის შესაბამისი სახელმწიფო პროგრამების დამტკიცებამდე ან/და „სახელმწიფო შესყიდვების შესახებ” საქართველოს კანონის მოთხოვნათა შესრულებამდე ან ვაუჩერის პირობების შესაბამისად, შესაბამისი მიმწოდებლების გამოვლენამდე” საქართველოს შრომის, ჯანმრთელობისა და სოციალური დაცვის მინისტრის 2010 წლის 31 დეკემბრის №442/ნ ბრძანებაში ცვლილების შეტანის თაობაზე”;

g) ”გრიპის პრევენციის, მზადყოფნის, რეაგირებისა და შედეგების შემცირების მიზნით, საქართველოს შრომის, ჯანმრთელობისა და სოციალური დაცვის სამინისტროს ბალანსზე რიცხული სამკურნალწამლო საშუალებების კერძო სამართლის იურიდიულ პირებზე გადაცემის შესახებ” (6 პროექტი)
· მომზადდა საქართველოს მთავრობის განკარგულების 2 პროექტი:

a) ”აფხაზეთის ოკუპირებულ ტერიტორიაზე მცხოვრები მოსახლეობის სპეციფიკური მედიკამენტებით უზრუნველყოფის მიზნით საკოორდინაციო მექანიზმისთვის (გაეროს განვითარების პროგრამა (UNDP), პროექტი ”დიალოგი”) საქართველოს შრომის, ჯანმრთელობისა და სოციალური დაცვის სამინისტროს ბალანსზე რიცხული რიგი სამკურნალო საშუალებების და სამედიცინო დანიშნულების საგნების გადაცემის შესახებ”;
b) ”გრიპის პრევენციის, მზადყოფნის, რეაგირებისა და შედეგების შემცირების მიზნით, საქართველოს შრომის, ჯანმრთელობისა და სოციალური დაცვის სამინისტროს ბალანსზე რიცხული სამკურნალწამლო საშუალებების და სამედიცინო დანიშნულები საგნების გადაცემის შესახებ” 
· მომზადდა საქართველოს მთავრობის დადგენილების 1 პროექტი:

a) ,,2011 წლის ჯანმრთელობის დაცვის სახელმწიფო პროგრამების დამტკიცების შესახებ” საქართველოს მთავრობის 2011 წლის 15 თებერვლის №77 დადგენილებაში ცვლილებებისა და დამატებების შეტანის შესახებ”.
· მომზადდა  ,,საქართველოს შრომის, ჯანმრთელობისა და სოციალური დაცვის სამინისტროსა და ი. ქუთათელაძის სახელობის ფარმაკოქიმიის ინსტიტუტს შორის 2007 წლის 19 მარტის №1  ხელშეკრულების”  ცვლილება ანტივირუსულ პრეპარატ ”ტამიფლუს” დაფასოების თაობაზე (სახელმწიფოებრივი მნიშვნელობიდან გამომდინარე, უფასოდ, ყოველგვარი ანაზღაურების გარეშე).

· დეპარტამენტი აქტიურად თანამშროლობს საქართველოს რეგიონული განვითარებისა და ინფრასტრუქტურის სამინისტროსთან ”საქართველოში საგზაო-სატრანსპორტო შემთხვევების მონაცემთა კომპიუტერული ბაზის დანერგვის ” პროექტის ფარგლებში;

· საანგარიშო პერიოდში, დეპარტამენტის დებულების და მოქმედი კანონმდებლობის შესაბამისად, მომზადდა 28 შუამდგომლობა საქართველოს ფინანსთა სამინისტროს შემოსავლების სამსახურთან სამედიცინო ტვირთისთვის ჰუმანიტარული სტატუსის მინიჭების თაობაზე;

· საანგარიშო პერიოდში, დეპარტამენტის კორესპონდენციის ბრუნვა შეადგენს - 1360 წერილს.[image: image1.png]



